
Адл ила олам юзин обод қил!

Куч — адолатда

Жамиятимиз мақсади

Бағрикенглик тамойиллари

Жорий йилнинг 25 март куни юртимизнинг барча ҳу-
дудларида эҳсон дастурхонлари ёзилиб, ифторлик маро-
сими ўтказилди. Уларга олтмиш мингдан зиёд ҳамюрт-
ларимиз таклиф этилди. 

Президент Шавкат Мирзиёев Тошкент шаҳрида ўтган 
ифторликда иштирок этди. Бу ҳам бўлса, муқаддас дини-
миз буюрган хайрли амаллар – аҳиллик ва ҳамжиҳатлик, 
меҳр-саховат, илму маърифат ривожланиб, мустаҳкам-
ланиб бораётганидан далолатдир.

(Давоми 4-бетда) 

Ярашув институти
жабрланувчи ва жавобгарнинг ўзаро 

ярашиши, маъмурий ишнинг эса 
тугатилишига асос бўлди

1998 йил 29 августдан чиқа бошлаган.

2025 йил
28 март,

жума
№ 13 (1047)

ҳалоллигимиз, масъулиятимиз ва 
фаол фуқаролик нуқтаи назаримизга боғлиқ суд ҳокимияти 

вазифаларини 
амалга оширишда 

процессуал 
воситадир

Хусусий ажрим
Ҳуқуқий маърифат

Мамлакатимизда судларнинг асосий вазифаси фуқаро-
ларнинг Конс титуция ва қонунлар, халқаро шартнома-
ларда, шунингдек, инсон ҳуқуқлари тўғрисидаги халқаро 
ҳужжатларда кафолатланган ҳуқуқлари ҳамда эркинлик
ларини, давлат ва жамоат манфаатларини, юридик шахс
лар ҳамда якка тартибдаги тадбиркорларнинг ҳуқуқлари 
ва қонун билан қўриқланадиган манфаатларини ҳимоя қи-
лишдан иборат.

(Давоми 2-бетда) 

Коррупцияга қарши кураш самарадорлиги

Яқинда давлатимиз раҳбари раислигида ўтказилган 
Коррупцияга қарши курашиш миллий кенгашининг кенгай-
тирилган йиғилишида ҳудудларда жиноятчиликнинг ол-
дини олиш бўйича янги тизимни йўлга қўйиш мақсадида, 
ҳуқуқ-тартибот органлари, Миллий кенгаш, шунингдек, се-
натор ва депутатлар биргаликда ишни ташкил қилиши ло-
зимлигига алоҳида эътибор қаратилгани бежиз эмас.

Муносабат

Инсонпарварлик, бағрикенглик, кечиримлилик ва йиқил-
ганни суяш, адашганга тўғри йўл кўрсатиш каби қад
рият ларни ўзида мужассам этган ярашув институти 
бугунги кунда миллий қонунчилигимизда ўзининг теран 
ифодасини топган эзгу мақсад — инсон ҳуқуқ ва эркинлик
ларининг кафолатли ҳимоясига хизмат қилмоқда.

Арз қилинган талаб
Ижтимоий ҳимоя

ёки ҳокимлик зиммасига 
юклатилган мажбурият

Анвар ТЎЙЧИЕВ,
Олий Мажлис Сенати 
Аграр, сув хўжалиги 

масалалари ва экология 
қўмитаси раиси

Мамлакатимизда аҳоли-
нинг ҳеч кимдан кам бўл-
маган муносиб даражада 
турмуш кечиришига усту-
вор вазифа ва бош мақсад 
сифатида эътибор қара-
тилиб, бу борада барча им-
кониятлар яратилмоқда. 
Айниқса, эҳтиёжманд ои-
лаларнинг ижтимоий ҳи-
моясини янада кучайти-
ришга доир кенг кўламли 
чоратадбирлар изчил 
амалга оширилаётганини 
алоҳида таъкидлаш жоиз.

Коррупция – жамиятнинг 
барча соҳаларига салбий 
таъсир кўрсатувчи, иқти

содий ўсишни секинлашти
рувчи ва фуқароларнинг 
давлатга бўлган ишончини 

сусайтирувчи хавфли иллат. 
Коррупциянинг кенг тарқали
ши мамлакат иқтисодиётига 
жиддий зарба беради.

(Давоми 2-бетда) 

саховат, бирдамлик 
ва бағрикенглик ойи

Ишонч, рағбат ва 
ҳуқуқий кафолат

тадбиркорларга тоғдек таянч бўлмоқда

Бугунги кунда иқтисодий тараққиётни тадбиркор-
ларнинг фаолиятисиз тасаввур этиб бўлмайди. Юр-
тимизда ишбилармонлик муҳити ривожланса, халқ ҳам, 
давлат ҳам бой бўлади, янгиянги иш ўринлари ярати-
либ, аҳолининг реал даромадлари ошади.

Олий Мажлис Қонунчилик 
палатаси депутати

Одинахон 
ОТАХОНОВА,

РАМАЗОН –

Айтиш керакки, Прези
дентимиз ташаббуси билан 
сўнгги йилларда юртимизда 
ота-она қарамоғидан маҳрум 
бўлган болалар, боқувчисини 
йўқотган хотин-қизлар, ноги
ронлиги бўлган шахслар, оғир 
касалликка чалинганларга 
ғамхўрлик кўрсатишга қара
тилган янги тизим яратилди.

Ушбу тизим ўз мазмун-моҳи
ятига кўра, фарзанд ларнинг 
ота- она бағрида ўсиб-улғай
иши, муқаддас оила маска

нида миллий табиатимизга 
хос эзгу фазилатларни камол 
топтиришга қаратилган.

(Давоми 3-бетда) 

Сўнгги йилларда мамлакати
мизда кичик бизнес ва хусусий 
тадбиркорликни ривожланти
риш, тадбиркорларнинг сама
рали фаолият кўрсатиши учун 
зарур шароитлар яратиш дав
лат сиёсатининг устувор йўна
лишларидан бирига айланди.

Президентимиз ташаббуси 
билан ишбилармонлик муҳи
тини янада яхшилаш, кичик 
бизнес ва хусусий тадбиркор
ликни ривож лантиришга қара-
тилаётган доимий эътибор 
са марасида уларнинг иқтисо
диётимиздаги улуши ҳам тобо
ра ортиб бормоқда. 

(Давоми 2-бетда) 

Мустақилликнинг дастлабки 
йилларида суд-ҳуқуқ тизимини 
ислоҳ қилиш борасида муҳим 
вазифа – ўтмиш асоратла
ридан имкони борича тезроқ 
халос бўлиш, шахс, унинг 
яқинларига жисмоний ва маъ
навий азоб берадиган, унинг 
қадр-қимматини камситадиган 

жазо турлари, жазолашнинг 
репрессив усулларидан воз ке
чиш, озодликдан маҳрум қилиш 
ҳолларини қисқартириш ҳисо
бига қонунчиликнинг адолат ва 
инсонпарварлик тамойиллари 
асосида амалда қўлланишини 
таъминлаш зарур эди.

(Давоми 3-бетда) 

Айём

ХУСУСИЙЛАШТИРИШ БОРАСИДАГИ 
УСТУВОР ВАЗИФАЛАР МУҲОКАМА ҚИЛИНДИ

Давлатимиз томонидан ёшлар
нинг интеллектуал салоҳиятини 
ошириш, уларни рағбатлантириш 
бўйича кенг имкониятлар ярати-
лаяп ти. Жумладан, 14 та Прези
дент мактаби, 185 та ихтисослаш
ган ва 9 та ижод мактаби ташкил 
этилди. Улардаги ўқитиш ва баҳо
лаш тизими 1 минг 500 та умумтаъ
лим мактабида ҳам жорий этил
ди. Иқтидорли битирувчилар учун 
“Янги Ўзбекистон” университети 
очилди.

Булар – ёшларимизнинг жаҳон 
даражасида билим олиши учун за
мин. Энди уларни тўғри йўналтириб, 
дунёдаги энг илғор университетлар
да ўқишига кўмаклашиш зарур.

Ўтган ойда ёшлар билан учра
шувда Президентимиз шу борада 
қатор ташаббусларни илгари сур
ган эди. Тақдимотда бунинг ама
лий ва ташкилий жиҳатлари кўриб 
чиқилди.

Хусусан, шу мақсадда жорий йил 
сентябрдан халқаро мактаб фао
лиятини йўлга қўйиш режалашти
рилмоқда. Бунга дастлаб 8-синф 
битирувчилари орасидан энг иқти
дорли 60 нафар ўғил-қиз саралаб 
олинади. Таълим дастури халқаро 
андоза асосида 3 қисмдан – асо
сий фанлар, ихтисослик фанлари, 
етакчилик ва ижтимоий фаолликни 
ўргатувчи фанлардан иборат бўла
ди. Ўқув йили 3 даврга бўлиниб, 11 
ой давом этади.

Президентимизнинг яна бир та
шаббусига мувофиқ, ёшларимизни 
Американинг “Печак лигаси” (The 
Ivy League) университетларига 
тайёрлаш йўлга қўйилади. Бунинг 

учун 6 босқичли Миллий дастур 
қабул қилинади. Бу йил дастлаб 3 
минг нафар ўқувчи саралаб олина
ди. Уларга Президент ва ихтисос-
лашган мактаблардан 208 нафар 
маслаҳатчи бириктирилади.

Ўқувчилар Ренессанс оромгоҳида 
йил давомида 3 ҳафталик интенсив 
ўқув курсларда ўқитилади. Яхши 
натижа кўрсатган 40 нафари “Печак 
лигаси” университетларига тажриба 
алмашиш учун юборилади.

Кейинги муҳим масала – чет элда 
ўқиган ёшларни ватанимизда ўз 
соҳаси бўйича муносиб иш билан 
таъминлаш. Бу борада “Мамлакат 
олтин фонди ҳамжамияти”ни тузиш 
таклиф этилмоқда. У орқали иқти
дорли ёшлар ягона платформада 
бирлаштирилади. Хорижда таълим 
олиб қайтганлар учун имтиёзлар, 
грантлар, стартап дастурлари ва 
бошқа имкониятлар яратилади. 
Ҳар йили 25 майда ҳамжамият қу
рултойи ўтказилиб, унда таълим 
ислоҳотлари, иқтидорли ёшлар 
учун яратилган имкониятлар, чет эл 
олийгоҳлари тажрибаси каби мавзу
ларда мулоқот йўлга қўйилади.

Давлатимиз раҳбари бу 
таклифларни маъқуллаб, иқтидор
ли ёшларни қўллаб-қувватлашни 
тизимли йўлга қўйиш зарурлигини 
таъкидлади.

Бугунги кунда “Эл-юрт умиди” 
жамғармаси орқали 750 нафар ва
тандошимиз хорижда ўқияпти. Мута
саддиларга ёшларимиз учун бу имко
ниятларни янада ошириш, жамғарма 
фаолиятини такомиллаштириш 
бўйи ча кўрсатмалар берди.

ЎзА

ИҚТИДОРЛИ ЁШЛАР 
УЧУН ИМКОНИЯТЛАР 

КЕНГАЙТИРИЛАДИ
Президент Шавкат Мирзиёев 27 март 

куни давлат мулкини хусусийлаштириш 
бўйича жорий йилги устувор вазифалар 
муҳокамаси юзасидан кенгайтирилган 
йиғилиш ўтказди.

Тадбиркорликни ривожлантириш, ер ва ин
шоотлардан самарали фойдаланиш мақса
дида хусусийлаштириш бўйича кенг кўламли 
ишлар қилинмоқда. 2021-2024 йилларда 47 
триллион сўмлик давлат активлари сотилган. 
Бу – олдинги ўн йилликдаги кўрсаткичдан 30 
карра кўп.

Булар ҳисобига давлат иштирокидаги кор
хоналар сони 2 карра қисқарди, иқтисодиётда 
давлат улуши 13 фоизга камайди. Хусусий
лашган мулк самарадорлиги ҳам бир неча ба
робар ошди.

Олдинлари, асосан, кичик корхона ва 
объект лар сотилган бўлса, эндиликда йирик 
давлат активлари ҳам сотувга чиқарилмоқда. 
Жумладан, Қўнғирот сода заводи, “Фотон”, “Ўз
темирйўлконтейнер” каби йирик корхоналар, 
“International” ва “Lotte” меҳмонхоналари хусу
сийлаштирилди.

Ўтган йили ноябрда илк бор “халқ IPO”си 
бўйича Товар-хом ашё биржасининг 3 милли
ондан ортиқ акцияси аҳолига сотилди, 11 минг 
одам акциядорга айланди.

Лекин ҳали тизимда камчиликлар, ҳудудлар 
ва тармоқларда фойдаланилмаётган имкони
ятлар кўп. Бўш турган жойларни иқтисодий ак
тивга айлантириш, аукционга қўйилган тайёр 
биноларни сотишда сусткашликлар бор.

Масалан, ҳудуднинг ихтисослашуви, ком
муникация ўтказиш имконияти ўрганилмасдан 
аукционга чиқарилган 1,5 минг гектар ер 1 йил
дан ортиқ сотилмаган. 4 мингта ер участкаси
ни аукционга чиқаришда келишиш жараёнла
ри кечиккан. Вазирлар ва ҳокимлар ўтган йили 
сотилиши керак бўлган 243 та мулкни Давлат 
активлари агентлигига ўтказиб бермаган.

Йирик давлат корхоналарида ҳам ишлар 

жадал эмас. “Автосаноат”, “Кимёсаноат”, 
“Ўзбекис тон металлургия комбинати”, “Ўзбек
нефтгаз” каби 22 та корхона ҳалигача халқа
ро молиявий ҳисобот юритишга ўтмаган. 
“Ўзбекис тон почтаси”, “Uzbekistan Airports”, 
“Ўзбекис тон темир йўллари” ҳалигача кредит 
рейтинги олмаган.

Танқидий руҳда ўтган йиғилишда бу каби 
масалаларни ҳал этиб, ишларни жадаллашти
риш зарурлиги кўрсатиб ўтилди. Хусусий
лаштириш соҳасидаги 2025 йилги мақсадлар 
белгилаб олинди. Жумладан:

- 30 триллион сўмлик давлат мулкини сотиб, 
бюджетга камида 10 триллион сўм тушумни 
таъминлаш;

- 116 та корхонадаги давлат улушини ва 581 
та кўчмас мулк объектини сотувга чиқариш;

- 6,1 минг гектар ерни аукционга қўйиб, со
тиш ҳажмини 6 триллион сўмга етказиш;

- камида 300 та кон ва майдонни ташаббус-
корларга таклиф этиб, 500 миллиард сўм ту
шум тушириш.

Буларнинг натижасида иқтисодиётга қўшим
ча инвестициялар кириб келиб, тадбиркорлик
ка имконият кенгаяди, минглаб иш ўринлари 
пайдо бўлади. 

Йиғилишда бу мақсадларга эришиш учун 
бир қатор енгилликлар берилиши эълон қи
линди.

Энди тадбиркорлар камида беш йил ижа
рада фойдаланган давлат мулкини тўғри
дан-тўғри ўзи сотиб олиши мумкин бўлади. 
Бугунги кунда 632 та шундай объект бор. Ушбу 
мулкларни ижарачиларнинг ўзига сотиш орқа
ли камида 2 триллион сўм тушум қилиш мум
кин.

“Ўзпахтасаноат”нинг сотилмай қолган 131 та 
активларининг бошланғич баҳоси 50 фоизгача 
пасайтирилиб, аукционга чиқарилади. Бунда 
тадбиркорларга тўловларни уч йилгача бўлиб 
тўлаш имконияти берилади.

Ҳозирда республикадаги 537 та бозор ва 

савдо мажмуаларининг камида 51 фоиз улу
ши маҳаллий ҳокимликларга тегишли. Энди бу 
тартиб ҳам ўзгаради. Бозорларда маҳаллий 
ҳокимликнинг мажбурий иштирок этиши тўғри
сидаги талаб бекор қилинади. Бу ҳам тадбир
корлар учун қўшимча имконият бўлади.

Ер майдонларини сотиш бўйича ҳам имко
ниятлар кенгайтирилади. Масалан, аукционда 
узоқ вақтдан буён сотилмай турган, майдони 
кичик бўлган ёнма-ён жойлашган ер участка
лари бирлаштирилиб, қайта аукционга чиқари
лади.

Давлат активларидан самарали фойдала
ниб, маҳаллий бюджетга тушумни кўпайтириш 
бўйича яхши тажрибалар ҳам бор. Мисол учун, 
Тошкент шаҳрида муниципал тоифадаги жой
лар хатлов қилиниб, электрон базаси яратил
ди. 102 та самарасиз бино ҳамда 97 гектар бўш 
ер аниқланиб, аукционга чиқариш бошланди. 
Ўтган йили бино-иншоотлар остидаги 118 гек
тар ер участкаларини хусусийлаштиришдан 
60 миллиард сўм тушум бўлди. Бу – 2022 йилга 
нисбатан 5 карра кўп дегани.

Энди ушбу тажриба барча вилоят марказла
рида, кейинги йил туманларда жорий қилинади.

Соҳадаги яна бир муҳим масала – давлат 
иштирокидаги корхоналарни халқаро бозорга 
олиб чиқиш. Бугунгача ушбу тизим ўзини оқла
ган ва самарасини берган. Халқаро ташкилот
лар ҳам буни эътироф этаяпти.

Мутасаддиларга экспертларни жалб қилган 
ҳолда бу жараёнларни давом эттириш вазифа
си қўйилди. Бу йил халқаро бозорларда яна 28 
та, кейинги йил 10 та йирик корхона акциялари 
оммавий савдога чиқарилиши белгиланди.

Бош вазирга бу бўйича “йўл харитаси” тас
диқлаб, ижросини ҳар ойда муҳокама қилиб 
бориш топширилди.

Йиғилишда муҳокама қилинган масалалар 
юзасидан вазирлар, тармоқ раҳбарлари ва ҳо
кимлар ахборот берди.

ЎзА

Президент Шавкат Мирзиёев 27 март куни иқтидорли ёшларни 
қўллабқувватлаш тизимини такомиллаштиришга оид тақдимот 
билан танишди.

 (Бошланиши 1-бетда)
Мазкур қоида “Судлар тўғ  рисида”ги 

қонуннинг 4-моддасида белгилан
ган. Шу асосда судлар суд ишларини 
юритишда ўзига берилган қонуний ва
колатлар асосида қонунчиликни мус-
таҳкамлаш ва ҳуқуқбузарликларнинг 
олдини олиш, жамиятда қонунга ва 
судга нисбатан ҳурматда бўлиш муно
сабатини шакллантириш каби муҳим 
вазифаларни ҳам амалга оширади.

Хусусий ажрим эса, қонун ҳужжат
лари асосида судларга юклатилган 
муҳим вазифаларнинг ижросини таъ
минлашнинг муҳим процессуал воси
таларидан биридир. У қонунчилик ҳуж
жатларини бузилиш ҳолатларига ва 
уни бузаётган шахс ларга нисбатан суд 
томонидан қўлланиладиган ҳуқуқий 
таъсир чораси ҳисобланади.

Бошқа суд ҳужжатлари каби суднинг 
қонуний кучда бўлган хусусий ажрими 
ҳам барча давлат органлари, жамоаат 
бирлашмалари, корхоналар, муасса
салар, ташкилотлар, мансабдор шахс-
лар ва фуқаролар учун бажарилиши 
мажбурийдир. Хусусий ажримни ижро 
этмаганлик ва бу ҳақда судга хабар 
бермаганлик учун қонун ҳужжатлари
да қатъий жавобгарлик чоралари бел
гилаб қўйил ган. 

Жумладан, Маъмурий жавобгарлик 
тўғрисидаги кодекснинг 181-моддасига 
кўра, мансабдор шахс томонидан суд 

чиқарган хусусий ажримни (қарорни) 
кўриб чиқмаслик ёхуд ажримда (қарор
да) кўрсатилган қонунни бузиш ҳол
ларини бартараф этиш чораларини 
кўрмаслик, худди шунингдек, хусусий 
ажримга (қарорга) ўз вақтида жавоб 
бермаганлик учун маъмурий жавоб
гарликка тортилиши белгиланган.

Ўз навбатида, Жиноят кодексининг 
232-моддасида муайян ҳаракатларни 
содир этиш ёхуд содир этишдан ўзини 
тийиш мажбуриятини юкловчи суд ҳуж
жатини бажаришдан бўйин товлашни 

маъмурий жазо қўлланилганидан кей
ин давом эттириш, шунинг дек, суд ҳуж
жати ижро этилишига тўсқинлик қилиш 
жиноий жавобгарликка сабаб бўлиши 
белгиланган. 

Суднинг хусусий ажримининг ўз 
вақтида ва тўлақонли ижро этилиши 
жамиятда қонун устуворлигини мус-
таҳкамлаш ва суд ҳокимияти обрўси
ни оширишнинг муҳим ва таъсирчан 
воситасидир.

Иқтисодий процессуал кодекснинг 
200-моддасига кўра, ишни кўриш вақ-

тида давлат органи ёки бош қа орган
нинг, юридик шахснинг, мансабдор 
шахснинг ёки фуқаронинг фаолиятида 
қонунчилик ҳужжатлари бузилганлиги 
аниқланган тақдирда, уларнинг ишда 
иштирокидан қатъи назар, суд хусусий 
ажрим чиқаришга ҳақлидир.

Хусусий ажрим билан суд тегишли 
органдан ёки мансабдор шахсдан қо
нунчилик ҳужжатларининг бузилишида 
айбдор бўлган шахсларни жавобгар
ликка тортиш тўғрисидаги масалани 
ўзларининг ваколатига мувофиқ кўриб 
чиқишни талаб қилиши мумкин.

Хусусий ажрим тегиш ли давлат ор
ганларига ва бош қа органларга, юри
дик шахсларга, мансабдор шахс ларга, 
фуқароларга юборилади. Улар кўрил
ган чоралар тўғрисида бир ойлик муд
датда судга хабар қилиши шарт.

Мухтасар айтганда, иқтисодий суд
лар иқтисодий низоларни кўриш жара
ёнида қонунчилик ҳужжатларининг бу
зилиши низо билан боғлиқ ёки боғлиқ 
эмаслигидан қатъи назар, қонунчилик 
ҳужжатлари бузилганлиги аниқланган 
ҳар бир ҳолатда хусусий ажрим чиқа
ришга ҳақли. Бундан кўзланган мақ
сад — қонунчилик бузилишига барҳам 
бериш, ҳуқуқбузарликларнинг олдини 
олиш ва процесс иштирокчиларини 
ҳуқуқий тарбиялашга қаратилган.

Абдулло АЛЛАЕВ,
Навоий вилояти суди раиси

суд ҳокимияти вазифаларини амалга 
оширишда процессуал воситадир

Хусусий ажрим
Ҳуқуқий маърифат

Шарҳ

2025 йил 1 январдан буён 
маъмурий ҳуқуқбузарлик-
ларга оид ишлар тергов 
судья лари томонидан кўри
лаётгани боис биз юқорида
ги қонун асосида Маъмурий 
жавобгарлик тўғрисидаги 
кодексга киритилган ўзгар
тиш ва қўшимчалар ҳақида 
тушунтириш беришни лозим 
топдик.

Айтиш керакки, ушбу янги 
қонунга кўра, дастлабки ўз
гартиш кодекснинг “Махсус 
автоматлаштирилган фото 
ва видео қайд этиш техни-
ка воситалари орқали қайд 
этилган йўл ҳаракати қои-
даларини бузганлик учун 
шахсларнинг маъмурий 
жавобгарлиги” деб номлан
ган 171-моддасига киритилди. 
Яъни махсус автоматлашти

рилган фото- ва видео қайд 
этиш техника воситалари 
орқали йўл ҳаракати қоидала
ри бузилганлиги қайд этилган 
тақдирда, маъмурий жавоб
гарликка транспорт восита
сининг мулкдори ёки маз
кур транспорт воситасидан 
фуқаролик-ҳуқуқий муноса
батлар асосида белгиланган 
тартибда фойдаланган шахс 
тортилади. Ваҳоланки, шу 
пайтга қадар транспорт воси
тасининг мулкдори жавобгар 
бўларди.

Юридик шахсга қонун
чиликка мувофиқ тегишли 
транспорт воситасидан фой
даланиб содир этилган йўл 
ҳаракати қоидалари бузилган
лиги махсус автоматлашти
рилган фото- ва видео қайд 
этиш техника воситалари 

орқали қайд этилган тақдир
да, маъмурий жавобгарликка 
юридик шахснинг транспорт 
воситасидан фойдаланиш 
учун масъул бўлган шахс ёки 
мазкур транспорт воситаси
дан фуқаролик-ҳуқуқий муно
сабатлар асосида белгилан
ган тартибда фойдаланган 
шахс тортилади.

Шунингдек, янги қонун 
билан кодекс “Йўл ҳара-
кати қоидабузарликлари 
бў  йича ҳисобланадиган 
жа рима баллари белги-
ланган миқдордан ошган-
лиги учун маъмурий жазо 
қўлланилиши” деб аталган 
341-модда билан тўлдирил
ди. Унга мувофиқ, кодекснинг 
125-моддаси учинчи ва бе
шинчи қисмларида, 126-мод
дасида, 127-моддаси бирин

чи қисмида, 1283-моддасида, 
1284-моддаси иккинчи қисми
да; 1285, 1286, 1288, 1289, 129, 
130-моддаларида, 137-мод
даси биринчи қисмида назар
да тутилган ҳуқуқбузарлик-
лар содир этилганлиги учун 
транспорт воситасининг ҳай
довчисига нисбатан мазкур 
моддаларда назарда тутил
ган асосий жазо билан бирга 
жарима баллари ҳисоблана
ди. Бунда содир этилган ҳар 
бир ҳуқуқ бузарлик учун ҳисоб-
ланадиган жарима балининг 
энг юқори миқдори икки балл-
дан ошмаслиги керак.

Жарима баллари 341-мод
данинг биринчи қисмида на-
зарда тутилган ҳуқуқбузар
ликлардан бири биринчи 
марта содир этилган кундан 
эътиборан бир йил давоми
да ҳисоблаб борилади. Ушбу 
модданинг биринчи қисмида 
назарда тутилган ҳуқуқбузар
ликлар учун ҳисобланган жа
рима баллари бир йил ўтгач, 
транспорт воситасининг ҳай

довчисидан автоматлашти
рилган тарзда ечилади.

Ҳисобланган жарима бал
лари бир йил давомида ўн 
икки баллдан ошган ҳоллар
да, охирги содир этилган 
ҳуқуқбузарлик учун ушбу ко
декснинг 24 ва 28-моддала
рига мувофиқ қўшимча жазо 
тариқасида ҳайдовчи транс
порт воситаларини бошқариш 
ҳуқуқидан маҳрум қилинади. 
Бундай ҳуқуқдан маҳрум қи
лиш муддати олти ойдан кам 
бўлмаслиги керак.

Йўл ҳаракати қоидабузар
ликлари бўйича ҳисоблана
диган жарима баллари белги
ланган миқдордан ошганлиги 
учун маъмурий жазо жиноят 
ишлари бўйича туман (шаҳар) 
суди томонидан қўлланилади. 
Транспорт воситасининг ҳай
довчисига нисбатан йўл ҳа
ракати қоидаларини бузган
лик учун жарима балларини 
ҳисоблаш тартиби Вазирлар 
Маҳкамаси томонидан белги
ланади.

Сўнгги йилларда йўл ҳаракати хавфсизлигини таъминлаш энг долзарб 
масалалардан бирига айланди. Бинобарин, айни йўналишда қонунчилик ҳуж-
жатларини такомиллаштириш, ҳайдовчилар ва пиёдаларнинг масъулияти-
ни, жавобгарлигини оширишга жиддий эътибор қаратилмоқда. Шу маънода 
айтганда, жорий йилнинг 20 февраль куни “Йўл ҳаракати хавфсизлиги тизи-
ми такомиллаштирилиши муносабати билан Ўзбекистон Республикасининг 
Жиноят, Жиноятпроцессуал кодексларига ҳамда Ўзбекистон Республикаси-
нинг Маъмурий жавобгарлик тўғрисидаги кодексига қўшимча ва ўзгартириш
лар киритиш ҳақида”ги қонун қабул қилинди.

 (Бошланиши 1-бетда)
Инвесторлар ишончсиз 

муҳит сабабли янги лойиҳа
ларни амалга оширишдан 
ўзларини тияди. Тадбиркор
лар ноқонуний тўловларга 
мажбур бўлади. Бу эса, иқти
содий ўсиш суръатларини 
пасайтиради ва иш ўринлари 
камайишига олиб келади.

Коррупция давлат хизмат
ларининг сифатини пасай
тиради. Ижтимоий тенгсиз
ликни келтириб чиқаради, шу 
асосда фуқароларнинг ҳуқуқ 
ва эркинликларини чеклай
ди.

Шу маънода Президенти
мизнинг коррупцияга қарши 
курашдаги кучли сиёсий иро
даси, тизимлилик, изчиллик 
ва очиқлик тамойилларига 
мувофиқ амалга ошираёт
ган стратегияси бу борадаги 
муваффақиятларнинг асо
сий омили бўлаётгани жуда 
муҳим. 

Биргина мисол: илгари 
аҳолига ер бериш жараёни
да фуқаролар ҳоким ва ўнга 
яқин идора ўртасида сарсон 
бўлиб юрарди. Бу соҳа кор
рупция “ўчоғи”га айланганди.

Давлатимиз раҳбари та
шаббуси билан ерга бўлган 
муносабат тубдан ўзгарди. 
Аҳолига ер участкаларини 
ажратишда барча учун тенг, 
шаффоф ва бозор тамойил
ларига асосланган тартиб 
жорий этилди ва ер эгалари
нинг мулкий ҳуқуқлари кафо
латланди. 

Бу борада аукцион тизими
га ўтилгани оддий аҳолининг 

давлатга бўлган ишончини 
янада оширди. Шу нуқтаи 
назардан, “Қишлоқ хўжа-
лигига мўлжалланган ер 
участкаларини ижарага бе-
риш тартибининг такомил-
лаштирилиши муносабати 
билан Ўзбекистон Респу-
бликасининг айрим қонун 
ҳужжатларига ўзгартириш 
ва қўшимчалар киритиш 
тўғрисида”ги қонун мамла
катимизда ерга оид муноса
батларда тенглик ва шаффо
фликни таъминлашда муҳим 
ҳуқуқий асос бўлганини таъ
кидлаш ўринлидир. 

Коррупцияга қарши кура
шиш миллий кенгаши йиғи
лиши ва давлат раҳбарининг 
тарихий нутқи коррупцияга 
қарши курашиш бўйича Ўзбе
кистонда амалга оширилаёт
ган ишларни янада жадал
лаштирди. Президентимиз 
белгилаб берган устувор ва
зифалар коррупцияга қарши 
курашда муросасиз бўлиш 
ҳақида том маънода жиддий 
огоҳлик бонги бўлди.

Давлатимиз раҳбари таъ
кидлаганидек, ислоҳотлар 
ҳал қилувчи босқичга кирган 
бир пайтда, коррупциядан 

холи муҳит яратиш йўлидаги 
саъй-ҳаракатларни кучайти
ришимиз лозим. Шу негизда, 
Сенатнинг барча аъзолари 
қатори қўмитамиз сенатор
лари ҳам тегишли ихтисос-
лигимиз доирасида, яъни 
аграр ва сув хўжалиги соҳа
сини ривожлантириш, таби
ий ресурслардан оқилона 
фойдаланиш масалаларида 
коррупциявий омилларнинг 
келиб чиқиш сабабларини 
чуқур таҳлил қилган ҳолда, 
ўз олдимизга аниқ вазифа
ларни қўйдик.

Биз, аввало, соҳага оид 
қонунларни чуқур таҳлил 
қилиб, қабул қилинаётган 
қонунларда коррупциявий 
омиллар ва нормалар бўл
маслигига алоҳида эътибор 
қаратамиз. Коррупцияга қар
ши курашиш бўйича аниқ қо
нун ва меъёрий ҳужжатлар
ни такомиллаштириш бў йича 
ишларни изчил давом этти
рамиз.

Ер ва сув ресурслари
ни тақсимлаш жараёнида 
очиқлик ва шаффофликни 
таъминлаш, субсидиялар 
тақсимоти ва тендерлар жа
раёнларини шаффоф ўт

казиш масалалари доимий 
диққат марказимизда бўла
ди. Шунингдек, сув ресурс-
ларини бошқаришда смарт 
технологиялар ва сунъий 
интеллектдан фойдаланиш, 
барча манфаатдор томонлар 
учун очиқ маълумотлар база
сини шакллантириш устидан 
таъсирчан назорат ўрната
миз.

Бундан ташқари соҳада 
давлат харидлари жараён
ларини очиқ ва рақобатбар
дош механизмлар асосида 
ташкил этиш, давлат бюдже
ти маблағлари сарфланиши 
ва унинг натижадорлиги юза
сидан доимий мониторинг 
олиб борамиз.

Коррупцияга қарши ку
рашиш бўйича доимий ўқув 
курслари ва тренинглар таш
кил этиш, фермерлар ва сув
дан фойдаланувчилар учун 
коррупцияга қарши ҳуқуқий 
маслаҳат хизматларини йўл
га қўйиш масалаларига жид
дий эътибор қаратамиз.

Бу борадаги кенг қамров
ли саъй-ҳаракатларимиз, 
шубҳасиз, халқ депутатлари 
маҳаллий Кенгашларини кор
рупцияга қарши курашишда 

халқнинг чинакам овозига 
айлантириш борасида олди
мизда турган вазифаларни 
бажаришга қаратилган.

Муҳими, барчамиз масъу
лиятни ҳис қилган ҳолда, 
коррупцияга қарши курашиш 
– фақат давлат органлари
нинг иши эмас, балки ҳар 
биримизнинг зиммамиздаги 
масъулиятли вазифа экан
лигини чуқур англамоғимиз 
зарур. Қачонки инсон ҳалол, 
масъулиятли, ўзининг фуқа
ролик нуқтаи назарига эга 
бўлса, жамиятда коррупция-
га қарши кураш самарали 
бўлади. 

Мухтасар айтганда, кор
рупцияга қарши кураш бора
сида илгари сурилган муҳим 
вазифалар мамлакатимиз 
тараққиётини янги босқичга 
кўтариш, миллий иқтисоди
ётни барқарор ривожланти
риш, одамларнинг фаровон 
турмуш кечиришига, пиро
вардида юртимизда инсон 
қадри улуғланишига хизмат 
қилади. Бу йўлда аҳиллик ва 
ҳамжиҳатлик билан астой
дил ҳаракат қилсак, мамла
катимиз ривожига муносиб 
ҳисса қўша оламиз.

Муносабат

ҳалоллигимиз, масъулиятимиз ва фаол фуқаролик нуқтаи 
назаримизга боғлиқ

Коррупцияга қарши кураш 
САМАРАДОРЛИГИ

 (Бошланиши 1-бетда)
Янги Ўзбекистонда яра

тилган бизнес муҳити бар
чага тенг имкониятлар бе
риб, соҳада юз кўрсатаётган 
ўзгариш лар ҳар бир тадбир
кор фаолиятига янгича руҳ 
ва мазмун олиб кирди.

Бугунги кунда мамлака
тимиз ялпи ички маҳсуло
тининг ярмидан кўпи кичик 
бизнес субъектлари томо
нидан ишлаб чиқарилаётга
ни, экспортда ҳам уларнинг 
ўрни юқори экани эътиборга 
молик.

Муҳими, бу борадаги 
қатъий қадамлар бири-би
рига уланди. Тадбиркорлик 
субъектларининг ҳуқуқлари 
ва қонуний манфаатларини 
ишончли ҳимоя қилиш, иқти
содиётда давлат улушини 
босқичма-босқич камайти
ришга қаратилган аниқ ман
зилли чора-тадбирлар амал
га оширилди. Бу орқали ўз 
бизнесини йўлга қўйиб, эл- 
юрт фаровонлигига муносиб 
ҳисса қўшаётган тадбиркор
лар сафи кенгайди.

Илгари аксарият ёшлар, 
хотин-қизлар ўз бизнесини 
бошлашга чўчиб туришарди. 
Кредит, ер олиш, асбоб-уску
на сотиб олиш жуда қийин 
эди. Ҳуда-беҳуда текширув
лар ҳам кўплаб ишбилар
монлар фаолиятини тўхта
тишига сабаб бўлгани рост. 
Бугун ҳар бир тадбиркор 
давлат ҳимоясида ва унинг 
фаолиятига ҳеч ким арала
ша олмайди, тўсиқ ҳам қўёл
майди.

Ўзбекистонда бизнес ва
киллари ҳар томонлама 
қўллаб-қувватланиб, улар
нинг эркин ва самарали фа
олият юритиши учун барча 
қу лайлик лар яратилаётга
ни натижасида соҳага бўл
ган қизиқиш ва ишонч орт
ди. Энди тадбиркорликка 
қўрқув билан эмас, балки 
мустаҳкам ишонч ва мақсад 
билан кириб борилмоқда.

Президентимизнинг шу 
йил 19 март куни кичик ва 
ўрта бизнес вакиллари би
лан очиқ ва самимий руҳда 
ўтган тарихий учрашувида 
илгари сурилган ҳаётий та
шаббуслар, шубҳасиз, биз
нес эгаларининг фаолиятига 
енгиллик бериб, иш ривожига 
сезиларли таъсир кўрсатади. 
Мамлакатда янги-янги тад
биркорлик субъект лари пай
до бўлишига замин яратади.

Мамлакатимиз раҳбари
нинг бу галги учрашуви ҳам 
муҳим ва долзарб ташаб-
бусларга бойлиги билан кўп
чиликнинг ёдида қоладиган 
бўлди. Чунки ушбу тарихий 
учрашувда соҳадаги му
аммолар ўртага ташланиб, 
уларнинг аниқ ечимлари 
белгилаб берилди.

Масалан, бир ярим мил
лион доимий иш ўрни таш
кил қилиб, соҳада банд 
аҳоли улушини 75 фоизга 
етказиш, 100 нафардан кўп 
ишчиси бор корхоналарни 4 
мингтага олиб чиқиш, кичик 
бизнесда янги 100 та бренд 
маҳсулот ишлаб чиқаришни 
йўлга қў йиш, кичик бизнес 
иштирокида 200 та стартап 
лойиҳаларни молиялашти
риш бўйича қўйи лаётган 
катта мақсадлар одамлар
нинг реал даромадларини 
ошириш, янги тадбиркорлик 
субъектларини ташкил этиш 
ва ишлаб чиқариш кўлами 
ҳамда экспорт ҳажмини оши
ришга имкон беради.

Рағбат ва ҳуқуқий кафолат 
бўлса, ўз бизнесини бошлаш 
истагида юрган ёшлар, хо
тин-қизлар кўп. Аҳолини 
тадбиркорликка жалб қилиш 
учун 22 триллион сўмлик 
имтиёзли ресурс ажратилиб, 
шундан 2,5 триллион сўми 

ёшларга, яна шунчаси аёл
лар тадбиркорлиги лойиҳа
лари учун йўналтирилиши 
кўплаб фуқароларимизнинг 
орзу-умидларини рўёбга 
чиқаришга замин яратмоқда. 

Тадбиркорга фаолиятини 
кенгайтириш, янги иш ўрин
ларини яратиши ва экспорт 
ҳажмини ошириши учун, 
биринчи навбатда, бўш жой 
ва бино керак. Учрашувда 
давлатимиз раҳбари бу ма
салани ҳам ижобий ҳал қи
либ берди. Энди ҳокимлар 
ер танлашда, аввало, ишини 
йўлга қўйиб, ривожланиш ис
тагида юрган тадбиркорлар 
сўраган жойларни аукционга 
чиқариши минглаб, ўн минг-
лаб тадбиркорларни ҳара
катга келтирди, уларни янги 
марралар сари руҳлантирди.

Биламизки, янги тадбир
корлар оёққа туриб олиши 
учун фаолиятининг даст
лабки йили жуда муҳим. Шу 
маънода уларни қўллаб-қув
ватлаш мақсадида, “биринчи 
имконият” тамойили жорий 
этилиши, яъни биринчи мар
та маъмурий ҳуқуқбузарлик 
содир этган тадбиркор жа
вобгарликдан озод қилиниб, 
камчиликни бартараф этиш 
учун имконият берилиши Ўз
бекистонда бизнес вакилла
рига бўлган юксак эътибор
нинг ёрқин намунасидир.

Бу ижобий қадамнинг аф
заллик томони шундаки, у 
тадбиркорларга масъули
ят ва қонуний тартибларга 
мослашишга ёрдам беради. 
Янги бизнесга маъмурий жа
рималар юклаш ўрнига, кам
чиликларни бартараф этиш 
учун имконият яратилиши 
натижасида тадбиркорлар 
тезроқ оёққа туриб олади. 

Ўз навбатида, бундай 
мақбул ёндашув тадбиркор
ларни ортиқча ҳужжатбоз-
лик ва бюрократик муаммо
лардан ҳимоя қилади. Ушбу 
тамойил нафақат тадбир
корларни қўллаб-қувватлай-
ди, балки иқтисодий ривож-
ланиш учун ҳам муҳим 
механизм сифатида самара
ли хизмат қилади.

Дўстона ва ишонч руҳида 
кечган мазкур тарихий уч
рашувда давлатимиз раҳ
бари тадбиркорлар ҳамиша 
қонун ва давлат ҳимоясида 
эканини, Президент доимо 
уларга энг яқин кўмакчи, та
янч ва суянч бўлишини қайд 
этди. Бу эса, тадбиркорларга 
катта рағбат берди. Зотан, 
тадбиркорлик қулай муҳит 
бўлган жойда жадал риво
жланади.

Ишбилармон кишига 
эмин-эркин ишлаши учун ша
роит яратиб берилса, кифоя. 
У фаолиятини кенгайтириб, 
юрт ривожи ва тараққиётига 
ҳисса қўшаверади. Юрти
мизда тадбиркорларга ана 
шундай шароит билан бирга, 
кенг имкониятлар яратила
ётгани туфайли “тадбиркор 
бўламан”, деган инсонлар 
сони ортиб, улар орасида хо
тин-қизлар, ёшлар сафи ҳам 
тобора кенгаймоқда.

Бу саъй-ҳаракатлар боис 
Янги Ўзбекис тонда тарихий 
ўзгаришлар, янгиликлар юз 
кўрсатмоқда.

Мухтасар айтганда, ки
чик ва ўрта бизнесни изчил 
ривожлантириш борасида 
бош ланган ислоҳотлар қисқа 
вақтда янада фаоллашди. 
Учрашувда белгилаб берил
ган вазифалар ижроси бу 
борадаги ишларни бутунлай 
янги босқичга олиб чиқиши 
аниқ. Зотан, унинг ижроси 
мамлакатда одамлар ки
чик ва ўрта бизнесда ишни 
қўрқув билан эмас, балки 
қатъий ишонч ва катта мақ
садлар билан бош лашига 
муносиб замин яратади.

Жамиятимиз мақсади
Ишонч, рағбат ва 
ҳуқуқий кафолат

тадбиркорларга тоғдек таянч бўлмоқда



Ушбу Парламентлараро 
иттифоқ 1889 йилда ташкил 
этилган бўлиб, дунёдаги қо
нун чиқарувчи органларнинг 
энг йирик ва нуфузли халқаро 
тузилмасидир. Унга 180 дан 
зиёд мамлакат аъзо бўлган, 
шунингдек, 15 та минтақавий 
парламент ва 15 та кузатувчи 
ташкилот фаолият юритади. 
Унинг асосий мақсади – де
мократияни мустаҳкамлаш, 
парламентлараро мулоқот
ни ривожлантириш, инсон 
ҳуқуқлари ва глобал муаммо
лар бўйича ҳамкорликни ку
чайтиришдир.

Ўзбекистон 1992 йилда 
Парламентлараро иттифоққа 
аъзо бўлган, 2017 йилда 
аъзолик фаолиятини қайта 
жонлантирди. Шундан буён 
Ўзбекистон парламентининг 
халқаро фаоллиги ортди, қо
нунчиликда очиқлик ва пар
ламент назорати кучайди.

Тошкентдаги 150-юбилей 
ассамблеянинг асосий мав
зуси “Ижтимоий тараққиёт 
ва адолат учун парламент 
ҳаракати” деб номланган бў
либ, тадбир доирасида кам
бағалликни қисқартириш ва 

тенгликни таъминлаш, инсон 
ҳуқуқларини ҳимоя қилиш ва 
парламент назорати, ижтимо
ий инклюзия ва имкониятлар 
тенглиги, барқарор ривожла
ниш ва иқлим ўзгаришига 
қарши кураш ҳамда ёшлар, 
аёллар ва ижтимоий заиф 
гуруҳларнинг ҳуқуқларини ҳи
моя қилиш каби масалалар 
муҳокама қилиниши режа
лаштирилган.

Шу ўринда айтиб ўтиш ке
ракки, кун тартибида кўриб 
чиқилиши режалаштирилган 
барча масалаларда сўнгги 
йилларда Ўзбекистонда кенг 
кўламли ижобий ислоҳотлар 
амалга ошириб келинмоқда. 
Буни иқлим ўзгариши, барқа

рор ривожланиш кўрсаткичла
рига эришиш, ижтимоий ҳимоя, 
давлат бошқарувида парла
ментнинг ўрни ва ролини оши
риш каби ислоҳотлар мисолида 
ҳам кўриш мумкин. Шунинг дек, 
“Ўзбекистон – 2030” стратегия
си доирасида ҳам ушбу вази
фаларни амалга оширишга оид 
бир қатор мақсад ва кўрсат
кичлар белгиланган.

Айни вақтда бу мавзулар 
жаҳон миқёсида ҳам долзарб 
бўлиб, Ассамблея муҳокама
лари глобал сиёсий ёндашув
ларни шакллантиришда муҳим 
роль ўйнайди. Қолаверса, Тош
кентда ўтказиладиган Ассам
блеянинг Ўзбекистон ва Марка
зий Осиё тараққиёти учун ҳам 

аҳамияти юқори.
Жумладан, Тошкентда 

бундай йирик форумнинг 
ўтказилиши Ўзбекистоннинг 
халқаро майдондаги сиёсий 
нуфузини мустаҳкамлайди. 
Бу мамлакатнинг очиқлик 
ва ҳамкорлик сиёсатини 
амалда намоён этади. Мар
казий Осиёда биринчи мар
та ўтаётган Парламентла
раро иттифоқ ассамблеяси 
Ўзбекистоннинг минтақада 
парламентлараро дипло
матия марказига айлана
ётганидан далолат беради. 
Тадбир орқали миллий пар
ламентимиз фаолиятининг 
халқаро стандартларга 
мослашишига, қонунчилик 

жараёнларида шаффофлик 
ва жамоатчилик назоратининг 
кучайишига туртки берилади.

Шунингдек, ушбу нуфузли 
тадбирнинг иқтисодиёт ва ту
ризм салоҳиятидаги ўрни ҳам 
юқори. Минглаб делегатлар 
ва меҳмонларнинг ташрифи 
орқали мамлакатдаги сервис 
соҳаси, логистика, туризм ва 
меҳмонхона бизнеси фаолия
ти жадаллашади. Форум дои
расида ёшлар парламентла
ри, аёл депутатлар ва турли 
фуқаролик жамиятлари ишти
рокида алоҳида сессиялар 
ташкил этилади. Бу ижтимоий 
тенглик ва инклюзив сиёсат
нинг амалий ифодасидир.

Умуман олганда, Тошкент 
шаҳрида бўлиб ўтадиган Пар
ламентлараро иттифоқнинг 
150-юбилей ассамблеяси Ўз
бекистон учун халқаро сиёсий 
жараёнларнинг фаол ишти
рокчисига айланишда муҳим 
босқич бўлади. Бу тадбир 
нафақат миллий парламента
ризмни ривожлантириш, бал
ки минтақадаги барқарорлик, 
адолат ва ҳамкорликни мус
таҳкамлашга хизмат қилади. 
Шу боис ушбу анжуман та
рихий воқеа сифатида юксак 
баҳоланмоқда ва унинг на
тижалари халқаро майдонда 
катта аҳамият касб этади.

Мавлуда АДҲАМЖОНОВА,
Олий Мажлис Қонунчилик 

палатасининг Экология ва 
атроф-муҳитни муҳофаза 

қилиш масалалари қўмитаси 
аъзоси.

ҲАРАКАТИ
фақат қонуний юришни 
талаб этади

Арз  қилинган  талаб
Ижтимоий ҳимоя

ёки ҳокимлик 
зиммасига 
юклатилган 
мажбурият

Энг муҳими, ушбу қонун би
лан Маъмурий жавобгарлик 
тўғрисидаги кодекс айнан ҳай
довчиларнинг жавобгарлигини 
оширишга қаратилган 1288, 
1289 ва 12810-моддалар билан 
тўлдирилди. Эътибор беринг, 
1288-модда “Транспорт воси-
тасида одам ташиш қои-
даларини бузиш” дея ном
ланди. Негаки, айрим йўловчи 
ташувчи ҳайдовчилар йўлда 
кетаётганда фуқароларнинг 
ҳаётини хавф остига қўйиб, 
номаъқул ҳаракатлар содир 
этади. Шу боис одам ташиш 
қоидаларини бузганлик учун 
базавий ҳисоблаш миқдори
нинг икки баравари миқдорида 
жарима жазоси белгиланди.

Автобус ва микроавто-
бусларда ички ишлар ор
ганларининг ҳамроҳлигисиз 
одам ташиш, агар уларнинг 
ҳамроҳлигида одам ташиш 
шарт бўлса, базавий ҳисоб-

лаш миқдорининг беш бара
вари миқдорида жарима со
лишга сабаб бўлади.

1289-моддага биноан эса, 
транспорт воситаларини қу
виб ўтиш қоидаларини бузган 
ҳайдовчи базавий ҳисоблаш 
миқдорининг уч баравари 
миқ дорида жарима жазосига 
тортилади.

Бундан ташқари 12810-мод
да билан йўл безорилиги 
учун маъмурий жазо бел
гиланди. Йўл безорилиги, 
яъни транспорт воситала
ри ҳайдовчиларининг бошқа 
транспорт воситаларининг 
ҳаракатига қасддан тўсқинлик 
қилиши, ҳаракатланиш бурча
гини ва (ёки) тезлигини сақла
ган ҳолда транспорт восита
сини сабабсиз сирпантириши 
(дрифт), ўз йўналишида ҳара
катланиш бўлагини сабабсиз 
кескин равишда уч ва ундан 
ортиқ марта узлуксиз ўзгар

тириши (бундан бу ҳаракатни 
махсус ажратилган жойларда 
содир этиш мустасно) ёки йўл 
ҳаракати иштирокчиларининг 
хавфсиз ҳаракатланишига таҳ
дид солувчи ёхуд транспорт 
воситасида йўл ҳаракатининг 
бошқа иштирокчиларига нисба
тан ҳурматсизликда ифодалан
ган бошқа хатти-ҳаракатларни 
намойишкорона содир этиши 
транспорт воситаларини бошқа
риш ҳуқуқидан бир йилдан икки 

йилгача муддатга маҳрум 
қилиб, базавий ҳисоблаш 
миқдорининг йигирма беш 
баравари миқдорида жари
ма солишга сабаб бўлади.

Агар транспорт восита
ларини бошқариш ҳуқуқи 
бўлмаган ёки транспорт 
во  ситаларини бошқариш 
ҳуқуқидан маҳрум этилган 
ҳайдовчи йўл безорилигини 
содир этса, у базавий ҳи
соблаш миқдорининг эллик 

баравари миқдорида жарима
га тортилади ёки ўн беш сутка 
муддатга маъмурий қамоққа 
олинади.

Хулоса ўрнида айтганда, 
йўл фақат қонуний ҳаракат
ланишни талаб қилади. Буни 
ҳеч бир ҳайдовчи эсидан 
чиқармаслиги лозим.

Нодиржон КИМСАНОВ,
жиноят ишлари бўйича
Косонсой тумани суди 

тергов судьяси

 (Бошланиши 1-бетда)
Шу мақсадда ривожланган демо

кратик давлатларда муваффақиятли 
қўлланилиб келинаётган тамойил ва 
талабларга жавоб берадиган мезон
лар асосида ҳуқуқбузарлик ва жазо 
тизими қайта кўриб чиқилиб, амалда
ги Жиноят, Жиноят-процессуал ҳамда 
Маъмурий жавобгарлик тўғрисидаги 
кодексларга янги қоидалар киритил
гани, айниқса, бу борада 2001 йил 29 
августдаги жиноий жазоларнинг ли
бераллаштирилиши ҳақидаги қонун 
муҳим аҳамиятга эга бўлганини алоҳи
да таъкидлаш зарур.

Ушбу қонун асосида миллий қонун
чилигимизда илк бор ярашув институ
ти жорий этилди, Жиноят кодексининг 
661-моддасида ярашилгани муносаба
ти билан шахсни жиноий жавобгарлик
дан озод қилиш назарда тутилди.

Мазкур ҳуқуқий институт жорий 
этилгандан буён ўтган қарийб йигир
ма уч йил давомида қонунчилик янада 
такомиллаштирилиб, уни амалда қўл
ланиш доираси тобора кенгайиб бо
раётгани — унинг вақт синовларидан 
муваффақиятли ўтаётгани, жиноий 
ҳуқуқий муносабатларни эркинлашти
риш, фуқароларнинг қонуний манфа
атларини ишончли ҳимоя қилишда 
самарали восита сифатида хизмат қи
лаётганидан дарак беради.

Мазкур институт эндиликда маъмурий 
жавобгарлик тўғрисидаги ишларда ҳам 
қўлланила бошланганини алоҳида таъ
кидлаш керак. Бунга 2021 йил 4 октябр
даги “Ўзбекистон Республикасининг 
Маъмурий жавобгарлик тўғрисидаги 
кодексига қўшимча ва ўзгартишлар 
киритиш ҳақида”даги қонун ҳуқуқий 
асос бўлиб хизмат қилмоқда.

Мазкур қонунга асосан, ярашилгани 
муносабати билан шахсни маъмурий 
жавобгарликдан озод қилиш асослари 
Маъмурий жавобгарлик тўғрисидаги 
кодекснинг 212-моддасида белгилаб 
қўйилди. Унга кўра, 12 турдаги маъму
рий ҳуқуқбузарликларни содир этган 
шахс ўз айбига иқрор бўлса, жабрла
нувчи билан ярашса ва етказилган за
рарни бартараф этса, суд уни маъму
рий жавобгарликдан озод қилиб, ишни 
тугатиши мумкин.

Шу ўринда ҳаётий мисолларга эъти
бор қаратсак, А.Даминов кундуз куни 
ўзи ёқтирадиган қизнинг яшаш уйи 
ёнига келиб, уни пойлаб турган. Қиз 
уйдан чиқиб, автомашинасига ўтирар

кан, эшигини ёпаётган пайтда А.Даминов 
унга тўсқинлик қилган. Бу ҳам етмагандек, 
у қизга тегажоқлик ҳам қилган. Қиз ундан 
нега бундай қилаётганини сўраганида, 
у телефон рақамини беришни сўрайди. 
Қиз эса, телефон рақамини бермайди, 
аксинча, бу ердан кетишни, уни тинч қўй
ишни талаб қилади. Аммо А.Даминов ўз 
билганидан қолмайди, қизга тегажоқлик 
қила бошлайди. Шундан сўнг қиз ҳуқуқни 
муҳофаза қилувчи идорага мурожаат қи
лишга мажбур бўлади...

Суд терговида А.Даминов ўзининг қил
миши оқибатини тушуниб етгани, қаттиқ 
пушаймон эканини билдириб, кечирим 
сўради. 

Судда жабрланувчи А.Даминов ўзидан 
астойдил кечирим сўрагани учун унинг 
узрини қабул қилганини, улар ўзаро ихти
ёрий ярашганини, ҳуқуқбузар билан ўза
ро ярашиб олишгани муносабати билан 
маъмурий ишни тугатишни сўради.

Маъмурий жавобгарлик тўғрисидаги 
кодекснинг 212-моддасига мувофиқ, ушбу 
кодекснинг 183-моддасида назарда ту
тилган маъмурий ҳуқуқбузарликни содир 

этган шахс, агар у ўз айбига чин дил
дан иқрор бўлса, жабр ланувчи билан 
ярашса ва етказилган зарарни барта
раф этса, маъмурий жавобгарликдан 
озод этилиши белгилаб қўйилган.

Суд А.Даминов ва жабрланувчи
нинг ярашганлик тўғрисидаги ари
заларини инобатга олиб, маъмурий 
ишни Маъмурий жавобгарлик тўғри
сидаги кодекснинг 27110-моддаси 
1-бандига мувофиқ, ҳаракатдан ту
гатишни лозим топди.

Шунингдек, жабрланувчига ушбу 
иш юзасидан такроран судга шикоят 
қилиш ҳуқуқини йўқотганлиги тушун
тирилди.

Буни баён қилишдан кўзланган 
мақсад шуки, агар ярашув институти 
амалга жорий этилмаганда, А.Дами
нов ҳуқуқбузар сифатида қилмиши
дан қанчалик пушаймон бўлмасин, 
барибир жазо олар, натижада ои
ласи, маҳалла-кўй олдида юзшувут 
бўлиб қоларди.

Ярашув институти уни ана шун
дай хижолатпазликдан халос этди 
ва ҳаётда ҳар қандай қилмиш жазо
сиз қолмаслиги тўғрисида тасаввур 
уйғотди.

Жаҳонгир САИДОВ,
жиноят ишлари бўйича 

Мирзо Улуғбек тумани суди 
тергов судьяси

 (Бошланиши 1-бетда)
Эртанги кунимиз эгалари, 

хайр ли ишларимизнинг муно
сиб давомчилари — фарзанд-
ларимизга ота- онанинг қуёш 
нуридек илиқ меҳри, тинч-то
тув умргузаронлик қилиш, оқи
батлилик ва ҳамжиҳатликни 
ёшлар онги-шуурига сингди
рувчи оила тарбияси керак.

Шу ўринда маълумотлар
га назар ташлайдиган бўлсак, 
кейинги йилларда янги тизимга 
мувофиқ, “Меҳрибонлик уйла
ри”даги бир ярим минг нафар
га яқин ўғил-қизлар оилалар
га олинди. 116 та оилавий уй 
ташкил қилиниб, 700 нафар
га яқин фарзандлар ота-она 
бағрида вояга етишлари учун 
шароитлар яратилди. Шунинг 
ҳисобига республикамизда ўн-
та “Меҳрибонлик уйи”, тўртта 
“Болалар шаҳарчаси” ва икки
та “Болалар уйлари” ёпилди.

Ҳаётда ота-онасидан маҳ-
рум бўлган, шунингдек, қо
нуний вакилларининг васий
лигисиз қолган болалар ҳам 
учраб туради. Албатта, бун
дай фарзандлар давлатимиз 
ҳимояси остида. Улар давлат 
таъминотидаги муассасаларда 
ўқиб, тарбияланадилар. Воя-
га етганларидан сўнг уй-жой 
билан таъминланиб, ўзлари 
тарбияланган муассасани тарк 
этишади.

Яқинда судда “Меҳрибонлик 
уйи”да тарбияланган опа-син
гил Нодира ва Моҳира Ха
лиловалар (исм-шарифлар 
ўз гартирилди)нинг даъво ари
заси кўриб чиқилди.

Воқеа тафсилоти шундай: 
аризачилар “Меҳрибонлик уй
и”да тарбияланган, уларга На
воий шаҳар ҳокимининг 2021 
йил 27 декабрдаги “Етим бола
лар ва ота- оналар қарамоғидан 
маҳрум бўлган  болаларни уй-
жой билан таъминлаш тўғри
сида”ги 230-5-79-Q/21-сонли 
қарорига кўра, хизмат ордери 
ёзиш шарти билан 2 хонали ту
рар-жой ажратилган.

Тўғри, опа-сингиллар бирга 
яшаганлари яхши. Лекин ўғил
ми, қизми, вақти етиб, мус тақил 
оила қуради. Икки хонали уйда 
икки оиланинг биргаликда тур
муш кечириши қийин. Шу боис 
қизлар ҳокимият мутасадди
ларига ҳар бирига бир хонали 
алоҳида-алоҳида уй ажратиш
ни сўраб, икки йил оғзаки му
рожаат қилишади. Бироқ улар
нинг мурожаати эътиборсиз 
қолиб кетади.

Ахийри, Нодира Халилова 
2024 йил 19 апрелда Навоий 
шаҳар ҳокимлигига ариза би
лан мурожаат қилиб, ўзлари 
яшаётган икки хонали хона
донни иккита бир хонали хона
донга алмаштиришда амалий 
ёрдам беришни сўрайди.

Унинг бу мурожаати Навоий 
шаҳар ҳокимлиги томонидан 
ўрганиб чиқилган. Яъни ҳоки
миятнинг 2024 йил 3 майдаги 
01-04/372-сонли жавоб хати 
билан Нодира Халилованинг 
мурожаати рад қилинган. Бун
га икки хонали хонадонни ик
кита бир хонали хонадонга 
алмаштириб бериш бўйича 
меъёрий ҳужжат мавжуд эмас
лиги асос сифатида кўрсатил
ган.

Ўз навбатида, Нодира ва 
Моҳира Халиловалар ушбу жа
воб хати ҳамда ҳокимлик ман
сабдор шахсларининг ҳаракат
ларидан норози бўлиб, судга 
мурожаат қилишди.

Айтиш керакки, суднинг ҳал 
қилув қарори билан аризачи
ларнинг талаби қаноатланти
рилди. Жавобгар — Навоий 
шаҳар ҳокимлиги мансабдор 
шахсларнинг Н.Халилова ва 
М.Халиловага берилган икки 
хонали уйни иккита бир хона
ли уйга алмаштириб беришни 
рад этишда ифодаланган хат
ти-ҳаракатлари қонунга хилоф 
деб топилди. Шунингдек, На
воий шаҳар ҳокимининг 2021 
йил 27 декабрдаги низоли 
230-5-79Q/21-сонли қарори

нинг аризачиларга оид қисми 
ҳақиқий эмас, деб топилди.

Суднинг бундай тўхтамга 
келишига Президентимизнинг 
2021 йил 9 августдаги “Етим 
болалар ва ота-она қарамо-
ғидан маҳрум бўлган бола-
ларни давлат томонидан 
қўл лаб-қувватлашнинг янги 
тизимини жорий этиш чо-
ра-тадбирлари тўғрисида”ги 
қарори тўлиқ асос бўлди. Чунки 
ушбу қарорнинг 2-банди а) ки
чик бандида етим болалар ва 
ота-она қарамоғидан маҳрум 
бўлган болаларга уй-жойлар 
мулк ҳуқуқи асосида, бироқ 
улар 30 ёшга тўлгунга қадар 
уй-жойни сотиш, ҳадя қилиш 
ёки гаровга қўйиш ёхуд ижара
га бериш ҳамда уй-жойда ўзи 
ва оила аъзолари (эри ёки хо
тини, фарзандлари)дан ташқа
ри бошқа фуқароларни доимий 
яшаш жойи бўйича рўйхатга 
олиш ҳуқуқисиз ажратилиши 
алоҳида қайд этилган.

Шунингдек, мазкур ҳужжат
да етим болалар ва ота-она 
қарамоғидан маҳрум бўлган 
болаларни уй-жой билан таъ
минлаш жараёнидаги та қиқлар 
ҳам аниқ-тиниқ кўрсатилган. 
Бунга кўра, битта кўп кварти
рали уй-жойнинг ҳар бир ки
риш йўлагидаги квартиралар
да бир нафардан ортиқ етим 
болалар ва ота-она қарамоғи
дан маҳрум бўлган болаларни 
жойлаштириш, шу каби икки ва 
ундан ортиқ етим болалар ва 
ота-она қарамоғидан маҳрум 
бўлган болалар учун кўп квар
тирали уй-жойдан битта квар
тира ажратиш (улар ўртасида 
никоҳ тузилган ҳоллар бундан 
мустас но) мумкин эмаслиги 
белгиланган.

Мазкур норматив-ҳуқуқий 
ҳужжатдан кўриниб турибди
ки, Н.Халилова ва М.Хали
ловаларга икки хонали эмас, 
балки уларнинг ҳар бирига 
алоҳида-алоҳида бир хонали 
квартира (уй-жой) мулк ҳуқуқи 
асосида ажратилиши керак 
эди. Лекин шаҳар ҳокимлиги 
томонидан аризачиларга низо
ли ҳоким қарори билан битта 
икки хонали квартира (уй-жой) 
хизмат ордери ёзиш шарти 
билан ажратилган. Бу билан 
уларнинг қонуний ҳуқуқлари 
бузилган.

Маъмурий суд ишларини 
юритиш тўғрисидаги кодекс
нинг 189-моддаси иккинчи 
қисмида, “... суд устидан ши
коят қилинаётган қарор ёки 
унинг айрим қисмлари ёхуд 
ҳаракатлар қонунчиликка зид 
эканлигини ҳамда аризачи
нинг ҳуқуқлари ва қонун билан 
қўриқланадиган манфаатла
рини бузаётганлигини аниқла
са, қарорни ёки унинг айрим 
қисмларини ҳақиқий эмас ёхуд 
ҳаракатларни (ҳаракатсизлик
ни) қонунга хилоф деб топиш 
тўғрисида ҳал қилув қарори қа
бул қилади” дея қайд этилган.

Шу боис суд Президент қа
рори ҳамда қонунда белги
ланган талабдан келиб чиқиб, 
аризачиларнинг талабини қа -
ноатлантирди. Жавобгар — 
шаҳар ҳокимлиги зиммасига 
Н.Халилова ва М.Халилова
лар “Меҳрибонлик уйи”да тар
бияланганликлари сабабли, 
Президентимизнинг 2021 йил 9 
августдаги 5216-сонли қарори 
талаблари асосида уларнинг 
ҳар бирини алоҳида- алоҳида 
доимий уй-жой билан таъмин
лаш мажбурияти юклатилди.

Мухтасар қилиб айтганда, 
юртимизда эҳтиёжманд ои
лаларга кўрсатилаётган кенг 
қамровли ғамхўрликлар мам
лакатимизда Конституция ва 
қонунларимизнинг устуворли
ги, инсонпарварлик, халқпар
варлик ҳамда демократик та
мойиллар ҳамиша бардавом 
эканлигининг ёрқин исботидир.

Давлат БОБОНОРОВ,
Навоий вилояти 

маъмурий суди судьяси
Абдуҳамид ХУДОЙБЕРДИЕВ,

   “Куч — адолатда” мухбири

Бағрикенглик тамойиллари

Ярашув институти
жабрланувчи ва жавобгарнинг ўзаро ярашиши, 
маъмурий ишнинг эса тугатилишига асос бўлди

Шуни таассуф билан қайд 
этиш жоизки, коррупциявий 
жиноят содир этганлар ора
сида ҳуқуқни муҳофаза қилув
чи идора ходимлари ҳам бор. 
Шундайлардан бири пойтах
тимизнинг Бектемир тумани 
ички ишлар органлари фао
лиятини мувофиқлаштириш 
бошқармаси терговчиси Н.Ҳо
тамовдир (исм-шарифлар ўз
гартирилган).

Бу ҳақда батафсил фикр 
юритадиган бўлсак, 2024 йил 
август ойида гиёҳвандлик 
воситаси олди-сотдиси билан 
шуғулланган Юлдуз Носиро
ва ҳуқуқни муҳофаза қилувчи 
идора ходимлари томонидан 

қўлга олиниб, унга нисбатан 
Жиноят кодексининг 276-мод
даси 2-қисми “а” банди би
лан жиноят иши қўзғатилади. 
Сўнг ра ушбу жиноят иши тер
говчи Н.Ҳотамовга топшири
лади.

— Илтимос, менга ёрдам 
беринг, — дея Ю.Носирова 
ялиниб-ёлворади сўроққа ча-
қирилган пайтда.

Унинг бундай хатти-ҳарака
ти эса, Н.Ҳотамовнинг наф
сини қитиқлайди. Шу боис у 
“ёрдам бериш” нархини 500 
АҚШ доллари миқдорида бел
гилайди. Яъни шунча маблағ 
эвазига айбланувчига нисба
тан қамоқ эҳтиёт чорасини 
қўлламаслик, бунинг ўрнига 
гаров эҳтиёт чорасини қўлла
ган ҳолда терговни давом эт
тиришини айтади.

— Ҳозир бунча пулим йўқ, 
сал камайтиринг, — дейди 
аёл.

Аммо Н.Ҳотамов бунга кўн
майди. У гап орасида ўзини 

оқлаш учун пулни бошлиғи 
сўраётганини ҳам қис тириб 
ўтади.

— Гаров учун банкка етти 
миллион сўм топширасиз, 
депозит ҳисоб рақамини бе
раман, — дейди у қўшимча 
қилиб.

Қолаверса, Ю.Носирова  
эртаси куни 500 АҚШ доллари 
билан келишини қайта-қайта 
таъкид лайди. Аммо Ю.Носи
рова ҳам гаров учун, ҳам тер
говчи сўраган пулни топа оли
шига кўзи етмайди ва Давлат 
хавфсизлик хизматига ариза 
билан мурожаат қилади. 2024 
йил 17 сентябрь куни айни 
мурожаат юзасидан Давлат 
хавфсизлик хизмати ва Бош 
прокуратура ҳузуридаги иқти
содий жиноятларга қарши 
курашиш Департаментининг 
Тошкент шаҳар бошқарма
лари ходимлари томонидан 
тезкор тадбир ўтказилади. 
Оқибатда Н.Ҳотамов хизмат 
хонасида Ю.Носировадан 

500 АҚШ долларини 
олган вақтда ушла
нади. Сўнг таъ
магир ходимга 
н и с б а т а н 
жиноят иши 
қўзғатилади.

Я қ и н д а 
мазкур иш 
жиноят иш-
лари бўйича 
Мирзо Улуғбек 
тумани суди
да кўриб чиқилди. 
Яъни Н.Ҳотамов Жи
ноят кодексининг 210-мод
даси 1-қисми билан айбдор 
деб топилиб, у 3 (уч) йил муд
датга ички ишлар органлари 
тизимида ишлаш ҳуқуқидан 
маҳрум этилган ҳолда 2 йил 
муддатга озодликдан маҳрум 
қилинди.

Бир қарашда, айбдор жазо
сини олиб, ҳаммаси ўз ўрнига 
тушгандек кўринади. Аммо 
ҳали уйланмаган, масъулият
ли фаолиятини энди бошла

ган йигитнинг ўз келажагига 
ўзи болта ургани ўта ачинарли 
ҳолдир. Ахир, унинг келажаги 
олдинда, янада масъулиятли 
лавозимларда ишлаши, юр
тимизда қонун устуворлигини 
таъминлашга ўз ҳиссасини 
қўшиб, ҳурмат-эътиборга са
зовор бўлиши мумкин эди-
ку?!

Хулоса ўрнида яна дав
латимиз раҳбарининг Кор
рупцияга қарши курашиш 
миллий кенгаши мажлисида 
билдирган фикр ларига муро
жаат қилишни лозим топдик. 
Президентимиз "Коррупцияга 
қарши курашда барчамиз яго
на куч бўлиб ҳаракат қилсак, 
албатта, янада катта ижобий 

самарага эришамиз. 
Шу боис, маҳал

ла фаоллари, 
нуронийлар, 

зиёлилар, 
ёзувчи ва 
шоирлар, 
санъат ва 
маданият 
ходимла 

ри, тад
биркорлар, 

таниқли шахс-
лар, раҳбарлар, 

депутат ва сенатор
лар – умуман бутун жамоат
чилик бирлашиб, коррупцияга 
“жамият танасидаги саратон” 
сифатида қараши керак", дея 
таъкидлади. Шундай экан, 
коррупцияга қарши курашиш 
масаласига ҳар бир ҳамюрти
миз ўзини дахлдор деб били
ши лозим.

Музаффар КУКИЕВ,
Ўзбекистон Республикаси 

Судьялар Олий кенгаши 
аъзоси

КОРРУПЦИЯ
ЛАВОЗИМ ВА ЁШ ТАНЛАМАЙДИ

Шавкат Мирзиёев Кор-
рупция га қарши кура-
шиш миллий кенгаши-
нинг шу йил 5 март куни 
бўлиб ўтган йиғилишида 
бевосита коррупция-
га қарши курашишга 
 масъул бўлган идоралар-
даги ходимларда фидой-
илик етишмаётгани, 
вазирлик ва идораларда-
ги ички назорат тузил-
маларининг коррупция 
омилларини бартараф 
этишдаги ўрни сезилма-
ётганини қайд этди. Шу-
нингдек, ўтган 2024 йил-
да содир этилган 5716 
та коррупциявий жино-
ят 2023 йилга нисбатан 
30 фоиз кам бўлса-да, бу 
турдаги ҳар бир жино-
ятга фавқулодда ҳолат 
сифатида қаралиши ло-
зимлигини таъкидлади.

  (Бошланиши 1-бетда)
Аллоҳ таолога беҳисоб шукрки, 

Ҳақ таолонинг раҳмати ёғилиб, дуо
лар қабул бўладиган лаҳзаларда кўп
миллатли халқимиз билан бирга Ра
мазон ҳайити кунларига етиб келдик.

Бу дамлар Аллоҳнинг раҳмат-мағ
фирати ҳар қачонгидан кўп ёғилади
ган, ажру мукофотлар бериладиган 
хурсандчилик айёмидир. Шундай 
файз ли кунларга етказгани учун Ҳақ 
таолога шукроналар айтиб, Аллоҳ
дан халқимизга қут-барака, бахту 
саодат ва мустаҳкам тинчлик-офият 
беришини сўраб дуолар қиламиз. Ҳақ 
таолонинг амрини адо этиб, маъна
вий олами зийнатланиб, имон ила 
са воб умидида рўза тутган мўмин-му
сулмонларга жаннатнинг Райён дар
возасидан кириш бахти насиб этсин.

Муборак Рамазон ойи давомида 
масжидларда ўқилган Қуръони карим 
хатмоналари Қадр кечасида якунлан
гани, юртдошларимиз бир вақтнинг 
ўзида қўлларини дуога очгани хона
донларимиздаги баракани янада зи
ёда қилади.

Сўнгги йилларда Президентимиз 
ташаббуси билан диний-маърифий 
соҳада амалга оширилаётган ис
лоҳотлар, янгидан очилаётган, таъ
мирланаётган масжид-мадрасалар, 
қайта чирой очаётган қадамжолар 
мўмин-мусулмонларни ниҳоятда 
мам    нун этмоқда. Мамлакатимизда 
“Инсон қадри учун, инсон бахти учун” 
деган эзгу ғоя ҳамма ишда асосий 
дас турга айланмоқда. Фуқароларнинг 
ҳуқуқлари, виждон эркинлиги таъмин
ланаётгани Рамазон ойларида янада 
яққол намоён бўлмоқда. 

Ҳар йили Рамазон ойи ҳамда икки 
ҳайит байрамлари арафасида дав
латимиз раҳбарининг қарори қабул 
қилиниши динимизга қаратилаётган 
эътиборнинг амалдаги инъикосидир. 
Айниқса, бу байрамларда дам олиш 
кунлари кўпайтириб берилаётгани 
юрт дошларимизни қувонтириб, айём
ни муносиб тарзда ўтказишга сама
рали хизмат қилмоқда. 

Шунингдек, Юртбошимизнинг та
шаббуси билан ногиронлиги бор, 
эҳтиёжманд оилалар, "Меҳрибон
лик", "Саховат" ва "Мурувват" уй
ларида яшаётган кишилар ҳолидан 

хабар олиниб, уларга ифторликлар 
таш кил этилди, ҳадялар улашилди — 
меҳрга муҳтож кўнгиллари шод этил
ди. Албатта, бундай хайрия тадбир
ларида саховатли инсонлар ва фаол 
имом-хатибларимизнинг жонбозлиги
ни алоҳида таъкидлаш жоиз.

Мамлакатимизда улуғ аждодларга 
эҳтиром, қадамжоларни обод этиш, 
ёшларга илм-маърифат, касб-ҳунар 
ўргатиш ва эҳтиёжманд оилаларни 
қўллаб-қувватлаш борасида қилина
ётган ишларни эътироф этиш зарур.

Таъкидлаш жоизки, бу йил “Рама-
зон – саховат, бирдамлик ва бағри-
кенглик ойи” ғояси асосида ўлкамиз
да хайру саховат, меҳр-мурувват 
тадбирлари кенг кўламда ўтказилди. 

Хусусан, эҳтиёжмандлар, илм-маъ
ри фат йўлида изланаётган ёшларга 
ёрдам беришга катта эътибор қара
тилмоқда.

Юртимизда “Яшил макон” умум-
миллий лойиҳаси доирасида боғу 
роғлар барпо этиш ишлари давом эт
моқда. Рамазон кунларида Бектемир 
туманида яна бир боққа асос солинга
ни бу хайрли ишларнинг ёрқин мисо
лидир. Зеро, Расулуллоҳ соллаллоҳу 
алайҳи васаллам биз умматларни 
кў чат ўтказиб, боғ яратишга тарғиб 
қи либ: “Агар бирор банда бир кў-
чат экадиган бўлса, ундан инсон, 
ҳайвон ёки қуш еса, бу ўша банда-
га Қиёмат кунигача садақаи жория 
бўлади”, деганлар (Имом Муслим 

ривояти).
Бошқа бир ҳадиси шарифда “Ким 

бир дарахт экса ва у мева берса, 
Аллоҳ таоло уни экканга мевалари 
ададича (савоб) беради”, дейилган 
(Имом Аҳмад ривояти).

Шуни ҳам айтиб ўтиш керакки, 
дав латимиз раҳбари ташаббуслари 
билан улуғ аждодларимизга юксак 
эҳ тиром кўрсатилиши, улар мангу 
қўним топган масканлар обод этили
ши, асарлари ўрганилиши, меросла
ри кенг жамоатчиликка етказилиши, 
олий даражадаги мукофотлар таъсис 
этилиши ва БМТ каби ташкилотлар
нинг юксак минбарларидан туриб, 
мўъ табар зотларнинг номлари тилга 
олиниши биз учун фахрлидир.

Парвардигори олам юртимиз тинч
лигини бардавом, халқимиз ҳаётини 
бундан-да фаровон, нияти пок, мақ
садлари улуғ ватандошларимизнинг 
дуою илтижоларини ижобат қилсин.

Муҳаммадолим 
МУҲАММАДСИДДИҚОВ,

Ўзбекистон мусулмонлари 
идораси раиси ўринбосари

Айём

САХОВАТ, БИРДАМЛИК ВА БАҒРИКЕНГЛИК ОЙИ
РАМАЗОН –

Ҳар йили Рамазон ойи ҳамда икки ҳайит байрамлари 
арафасида давлатимиз раҳбарининг қарори қабул қилини-
ши динимизга қаратилаётган эътиборнинг амалдаги инъи

косидир. Айниқса, бу байрамларда дам олиш кунлари 
кўпайтириб берилаётгани юртдошларимизни қувонти-
риб, айёмни муносиб тарзда ўтказишга хизмат қилмоқда.

Қизиқар
ли 

ФАКТЛАР

Интернет материаллари асосида 
Шаҳло ХУДОЙБЕРГАНОВА тайёрлади.

АҚШда сохта пул ясовчи
лар ора сида Эмерих Юттнер
нинг номи кўпроқ тилга оли
нади. 1876 йилда Австрия да 
туғилган ва 14 ёшида Амери
кага кўчиб бориб, Нью-Йорк 
шаҳрида қўним топган Эме
рих Юттнер қийинчилик би
лан кун кечирган. 

1937 йилда ишдан бў
шатилган ва қийин аҳволга 
тушиб қолган 61 ёшли Ютт
нер сох та пул ясаган. У бир 
долларлик банкнотни расмга 
олиб, унинг икки томонидаги 
тасвирларни ишқор ёрда
мида қолипларга ўтказади. 
Сўнг ра қолипларни ўйиб, 
унга долларнинг нақшини 
туширади ва сохта тасвир
ни оддий идора қоғозига чоп 
этади.

У бир нечта бир доллар
лик банкнотларни ясайди ва 
уларни сотувчиларга осон
гина ўтказади. Юттнер би
ринчи ҳафтада дўконлардан 
15 доллар сохта пулга турли 
харидларни амалга ошира
ди. Қизиғи шундаки, банк
нотларнинг сохталигини би
ронта сотувчи пайқамайди.

Юттнер ҳар ҳафта рўзғор 
эҳтиёжи учун етадиган да
ражада 10-15 дона сохта 
бир долларлик пул ясайди. 
Юттнер қолипларни тайёр
лаётганида нақшларни аниқ 
ўя олмаган ва банкнотдаги 
айрим ёзувларни хато ёзган 
бўлса-да, узоқ вақт мобай
нида бунга ҳеч ким эъти
бор бермайди. 1938 йилда 
Манҳеттендаги дўконлар
дан бирининг кассири дўкон 
эгаси томонидан ўзига бе
рилган иш ҳақини санаётиб, 
ғалатироқ кўринишдаги 1 
долларликни пайқаб қолади. 

Шундан сўнг у АҚШ мах
фий хизматига мурожаат 
қилади ва пулни уларга 
топширади. Махфий хизмат 
ходимлари сохта бир дол
ларликни кўриб ҳайрон қо
лишади. Чунки сохта пул од
дий идора қоғозига босилган 
ва ундаги ёзувлар ҳақиқий 
пулдагидан фарқ қилади
ган даражада қийшиқ эди. 
Устига-устак, пулда тасвир
ланган расм ҳақиқийсидан 
тубдан фарқ қиларди. Қо
лаверса, қалбаки пул ясов
чи нега йирик банкнотларни 
эмас, балки арзимаган бир 
долларнинг сохтасини тай
ёрлагани ҳам жумбоқ эди.

Махфий хизмат бўли
ми сохта пул тайёрланиши 
бўйича 880-рақамли жиноят 
иши қўзғатади. Аммо сохта 
пул ясовчи шахс узоқ вақт 
мобайнида топилмайди. Қи
зиқишлар ортидан ишга қат
тиқ киришган махфий хизмат 
ходимларининг қўлига бир 
ойда 40 дона сохта бир дол
ларлик келиб тушади. Бир 
йилда 585 дона шундай сох
та доллар муомалада юрга
ни аниқланади. Шундан сўнг 
махфий хизмат ходимлари 
сохта пул ясашда гумон қи
либ бир неча кишини ҳибсга 
олади. Аммо суриштирувлар 
натижасида сохта бир дол
ларликни уларнинг ҳеч бири 

ясамагани маълум бўлади.
1947 йилда махфий хиз

мат ходимларининг қўли
га келиб тушган сохта бир 
долларликнинг сони 7 минг 
донадан ошиб кетади. Аммо 
уларни ясаётган одам ҳали 
ҳам топилмаган эди. Ора
дан бир йил ўтгач, бахтсиз 
тасодиф туфайли Юттнер
нинг қилмиши фош бўлади. 
Юттнер яшаётган кўп қават
ли уйда ёнғин содир бўлиб, 
ўт ўчирувчилар Юттнернинг 
уйидаги зарур буюмлар ва 
кийимларни ёнғиндан асраш 
учун пастга улоқтиради. 
Уларнинг ичида Юттнер тай
ёрлаган сохта пул ва иккита 
қолип ҳам бор эди. Уларни 
топиб олишгач, махфий хиз
мат ходимлари ёнғин бўлган 
уйдаги хонадонларни тек
шира бошлайди. Охир-оқи
бат сохта пул ясалган хона
донга киришганда уларни 72 
ёшли чол кулимсираб қар
ши олади. Юттнерга сохта 
пул ясовчи ускуна ва сохта 
пул ясаш, шунигдек, уларни 
муомалага киритиш бўйи
ча айблов эълон қилинади. 
Судда Юттнер ҳеч кимга бир 
доллардан ошиқ пул бер
магани ва жабр ланувчилар 
унинг ноқонуний иши орти
дан фақат бир доллар миқ
дорида зарар кўрганини 
билдиради. Суд Юттнерга 
бир йил бир ойлик қамоқ 
жазоси тайинлайди. Судья 
Юттнерни сохта пулларни 
бойиб кетиш учун эмас, бал
ки ўз эҳтиёжлари учун кам 
миқдорда ишлаб чиқаргани, 
ёши кексалигини ҳам ино
батга олади. Юттнерни тўрт 
ойдан сўнг қамоқдан озод 
қилишади. 

1949 йилда “The New 
Yorker” ҳафталигида журна
лист Сент-Клер Маккелвей
нинг Юттнер ҳақидаги мақо
ласи чоп этилади. Юттнер 
журналистни қидириб топа
ди ва унга бошидан ўтказ
ган воқеалар тафсилотини 
сотиб олишни таклиф қила
ди. Барча тафсилотларни 
мўмай пулга сотиб олган 
Сент-Клер Маккелвей Ютт
нернинг ҳаёти ҳақида асар 
ёзиб, чоп эттиради. “Жи
ноятчилик тафсилоти” деб 
номланган комик услубида 
ёзилган ушбу асар асосида 
Ҳолливудда «Мис тер 880» 
(880 – Юттнер қўлга туш
ганда унга нисбатан очил
ган жиноят ишининг рақами) 
номли фильм суратга оли
нади. Фильмда бош ролни 
британиялик таниқли актёр 
Эдмунд Гвенн ижро этган. 
Ушбу фильм «Олтин гло
бус» мукофотини қўлга ки
ритади ва кино оламидаги 
энг нуфузли сов рин бўлган 
«Оскар» мукофотига номзод 
сифатида танлаб олинади. 
Гарчи кинофильм «Оскар»
ни қўлга кирита олмаган 
бўлса-да, у томошабинлар 
томонидан яхши қабул қили
ниб, кинокомпанияга қарийб 
икки миллион АҚШ доллари 
миқдорида фойда келтир
ган.

Ҳозирги пайтда АҚШ доллари сохта-
лари энг кўп ишлаб  чиқариладиган беш-

та валютадан бири ҳисобланади. Маълум 
бўлишича,долларнинг сохталари Американинг 

ўзидан кўра бошқа давлатларида кўпроқ ясалади.


